
Kom ons kyk na van die verskillende soorte verslawings:

Middelverslawing

Daar kan onder meer die volgende middels onderskei word:

Kalmeermiddels; pynstillers; slaapmiddels; inasemingsmiddels;

stimulante soos kokaien, amfetamien, kafeien; opiate soos morfien;

hallusinogene middels, bv. LSD, meskalien, alkohol; dagga.

Voedselverslawing bulimie, anoreksie en obesiteit.

o Bulimie nervosa volg ‘n bepaalde dinamiek:                                                             

• Eet van kos - veral hoë vetinhoud —> gee ‘n gevoel van beheer /selfwaarde, 

maar ook skuldgevoelens

• Braking - gee afskeiding van dopamien - opwekking van genoegdoening; 

verligting van skuldgevoel, verligting van ongemak agv oorversadig,  gevoel van 

beheer.

o Anoreksie nervosa volg ook ‘n  gedragspatroon:

Situasie: ‘n Saakmakende persoon stel te hoë eise (versmoring)

o Anoreksie nervosa vervolg

Dink / ervaar ek is nie goed genoeg nie en ervaar beheerverlies – voel magteloos

Soek aanvaarding & beheer, dan is ek OK - valse verlosser

Reaksie en strategie: Eet te min, streng dieet en vas  

--> Gewigsverlies —> Afskeiding van SEROTONIEN

—>  Positiewe gemoedstoestand & versadiging

o Obesiteit

Reaksie op interne of eksterne druk deur te ooreet - kan verskeie denke hê: hou

mense weg; maak die innerlike stryd stil; gee vertroosting ens.

Verhoudingsverslawings

Enige gesonde verhouding vra dat jy daaraan werk - energie: dit vra dat jyself moet

groei!

Verhoudingsverslawing is verslawing aan enige verhouding wat baie minder energie

van my vra - dit vra nie dat ek moet verander of groei nie.

Mense met verhoudingsverslawings val vas in sekere rolle: 

Redder                  Martelaar Pleaser

Boelie Oorpresteerder Oor onderdanig

Geweldverslawing

Geweld kan ‘n reaksie wees van iemand wat uitgebuit of misbruik is as kind, waar hy

hulpeloos was en homself nie kon verdedig nie.

Geweld as reaksie gee aan die persoon ‘n gevoel van mag, in beheer te wees.

Werkverslawing

Die werkverslaafde het reeds as kind die meeste huistake verrig.   Die persoon dink 

hy/sy presteer nie goed genoeg nie - dink hy/haarself het die goedkeuring van die ander

nodig en vrees terselfdertyd mislukking en verwerping. Die persoon kan moeilik ontspan. 

Die gevolg is dikwels beheerverlies oor werksure, oorskrei tydsgrense; illusie van

onvervangbaarheid; oor-besig; aanhoudende werk veroorsaak adrenalienafskeiding en

dit gee gevoel van prestasie - dit word ‘n valse verlosser

Oefenverslawing

Die persoon raak afhanklik van die effek van endorfiene en hormone wat die liggaam

afskei om die stres van onnodige inspanning teen te werk.

Gebrek aan hierdie daaglikse oefening lei tot angs, rusteloosheid, prikkelbaarheid,

skuldgevoelens, ‘n oorvol gevoel, gewigsverlies. Oefening dien soms as plaasvervanger /

ontvlugting van verhoudingsprobleme.

Godsdiensverslawing

Die persoon fikseer op godsdienstige oortuigings en aktiwiteite. Sy gedrag word

gekenmerk deur rigiditeit, dwang, onrealistiese eise en lojaliteit, eksklusiwiteit en

rituele. God se betrokkenheid by my lewe word absoluut sodat ek nie meer

verantwoordelik is vir besluite of wat gebeur nie. bv. in besluitneming en die

gebruik van medisyne. Of dit is nie God se wil dat ek met die persoon getroud bly

nie. (God word gebruik om te kry wat ek wil hê)

Persoon maak van God ‘n afgod.

Internetverslawing

Die Internet voorsien in die behoefte aan ontvlugting, liefde, pret, opwinding en

emosionele gemak. Die lekker gevoel word veroorsaak deur die afskeiding van

oordragstowwe soos dopamien in die brein.

Geldverslawings

Die geldverslaafde het verskeie gedaantes: suksesjagter, dobbelaar, goudsoeker,

pierewaaier, vrek, bedrieër, koop-afhanklike, winskopiejagter, kompulsiewe koper

en gierigaard wat gou geld wil maak - al bg het verskillende denke, begeertes, skat.

Seksverslawing

Seksverslawing is ‘n bedreiging vir huweliksverhoudings, want dit word gekenmerk

deur gebrek aan beheer en gesonde verhoudinge word daardeur belemmer.

Seksverslawing lei tot ‘n tekort aan energie vir normale seksuele verhoudinge met ‘n

lewensmaat. Seksverslawing is teenwoordig wanneer seks gebruik word as:

⬥ bewys dat jy bemin word;

⬥ bewys dat jy jou maat bemin;

⬥ as maatstaf vir aantreklikheid;

⬥ om belangrik te voel (mag /in beheer);

⬥ om probleme op te los (rusie);

⬥ as versorging;

⬥ as teenvoeter vir verwerping;

⬥ as oplossing vir ongemak (endorfiene bring gemak), ens.

Molestering:

‘n Molesteerder pla een of twee kinders in die gesin (‘n pedofiel sal enige kind wil

molesteer). Vorme van molestering: ontbloting aan kind, ontbloting van kind,

gedeeltelike of volledige seksdade. Denke: ek is in beheer


